ასოცირების შესახებ შეთანხმებისა და ასოცირების დღის წესრიგის განხორციელების
2019 წლის ეროვნული სამოქმედო გეგმის მომზადების
სახელმძღვანელო პრინციპები
შინაარსობრივი მხარე
1. 2019 წლის ეროვნულ სამოქმედო გეგმაზე მუშაობისას აუცილებელია, ყურადღება გამახვილდეს შემდეგ ძირითად დოკუმენტებზე და ამ დოკუმენტებით გათვალისწინებულ ვალდებულებებზე/რეკომენდაციებზე:

1.1.  ასოცირების დღის წესრიგი 
გამომდინარე იქიდან, რომ ახალი დღის წესრიგი (2017-2020) მოიცავს როგორც მოკლევადიან, ასევე საშუალოვადიან პრიორიტეტებს, აუცილებელია, რომ  2019 წლის სამოქმედო გეგმაში აისახოს ყველა ის მოკლევადიანი პრიორიტეტი, რომლის სრულად შესრულება ვერ ესწრება 2018 წლის სამოქმედო გეგმით. ასევე, 2019 წლის სამოქმედო გეგმაში რეკომენდირებულია, რომ აისახოს ყველა გრძელვადიანი პრიორიტეტი, რადგანაც მითითებულ წელს მათი ნაწილობრივი შესრულების შემთხვევაში, აღნიშნული პუნქტები სრულად შესრულდეს 2020 წლის სამოქმედო გეგმის ფარგლებში. 

1.2.  ასოცირების შესახებ შეთანხმება და შეთანხმების დანართებში გაწერილი   რეგულაციები/დირექტივები 
ასოცირების შესახებ შეთანხმების დანართების შესაბამისად, ცალკეული რეგულაციების/დირექტივების მოთხოვნების შესრულების ვადად განსაზღვრულია შეთანხმების ამოქმედებიდან 5 წელი. შესაბამისად (ასეთის არსებობის შემთხვევაში), აღნიშნული რეგულაციები/დირექტივები და მათი განხორციელებისათვის აუცილებელი აქტივობები უნდა გაიწეროს 2019 წლის სამოქმედო გეგმაში. 

1.3. ასოცირების შესახებ შეთანხმებისა და ასოცირების დღის წესრიგის განხორციელების 2019 წლის ეროვნული სამოქმედო გეგმა
გარდა ასოცირების დღის წესრიგით გათვალისწინებული ვალდებულებებისა (იხ. პუნქტი 1.1), აუცილებელია, რომ 2019 წლის ეროვნულ სამოქმედო გეგმაში აისახოს ის აქტივობები, რომლებიც გაწერილი არის 2018 წლის ეროვნულ სამოქმედო გეგმაში, თუმცა, ამ ეტაპზე არსებული მდგომარეობით, აქტივობების შესრულება 2018 წლის ბოლომდე ვერ ესწრება.

1.4. ევროკავშირის შეფასებები საქართველოს მიერ გაწეულ საქმიანობაზე და პროგრესზე
[bookmark: _GoBack]ყურადსაღებია საქართველოს მიერ ასოცირების პროცესის განხორციელების ევროკომისიის 2017 წლის 9 ნოემბრის ანგარიში და საქართველო-ევროკავშირს შორის ასოცირების შეთანხების განხორციელების თაობაზე ევროპარლამენტის 2018 წლის 14 ნოემბრის რეზოლუცია. დოკუმენტებში შეფასებულია ევროკავშირსა და საქართველოს შორის ასოცირების დღის წესრიგის შესრულების დინამიკა და მოცემულია რეკომენდაციები ცალკეულ საკითხებთან დაკავშირებით, რომელზეც საქართველომ უნდა გაამახვილოს ყურადღება. შესაბამისად, კონკრეტული აქტივობები აღნიშნული რეკომენდაციების შესრულების მიზნით, სათანადოდ უნდა აისახოს 2019 წლის სამოქმედო გეგმაში.

1.5. ასოცირების თანამშრომლობის ინსტიტუტების (საბჭო, კომიტეტი და  სექტორული და ეკონომიკური თანამშრომლობის ქვეკომიტეტები) სხდომების ოქმები (Minutes & Operational Conclusions).                     					                       
სამოქმედო გეგმაში ასახული უნდა იყოს კონკრეტული აქტივობები ასოცირების საბჭოს, კომიტეტისა და ქვეკომიტეტების სხდომების ფარგლებში ევროპული მხარისგან მიღებული რეკომენდაციების შესრულების მიზნით.

1.6. სექტორული სტრატეგიებითა და გეგმებით გათვალისწინებული აქტივობები ასოცირების შესახებ შეთანხმებისა და ასოცირების დღის წესრიგის ეროვნულ სამოქმედო გეგმაში შეიძლება აისახოს მხოლოდ იმ შემთხვევაში, თუ ეს აქტივობები შესაბამისობაშია  ზემოთ ჩამოთვლილ ძირითად დოკუმენტებთან/ვალდებულებებთან.

1.7. აუცილებელია, სამოქმედო გეგმაში სწორად/მკაფიოდ იყოს ფორმულირებული გეგმის აქტივობები. აუცილებელია, რომ ნათლად ჩანდეს:
· ასოცირების შესახებ შეთანხმებიდან, დანართებიდან და ასოცირების დღის წესრიგიდან მოყვანილ მუხლებს/პუნქტებსა და შესაბამის აქტივობებს შორის ურთიერთკავშირი - რამდენად არის შესაძლებელი, გეგმაში ასახული აქტივობა/აქტივობები მიჩნეულ იქნას ასოცირების შესახებ შეთანხმების/ასოცირების დღის წესრიგის ცალკეული მუხლის/პუნქტის განხორციელების საპასუხო აქტივობად;
· მჭიდრო ურთიერთკავშირი დაგეგმილ აქტივობებს, აქტივობის შედეგებსა და ინდიკატორებს შორის.	                         

ინდიკატორი - თვისებრივი ან რაოდენობრივი მაჩვენებლები, რომლითაც დასტურდება/იზომება აქტივობის განხორციელების კონკრეტული შედეგი. 

      მაგ.: აქტივობის შესრულების შედეგი  შედეგის ინდიკატორი
· საჯარო ინფორმაციის ხელმისაწვდომობის გაზრდა  საჯარო დაწესებულებების მიერ გაცემული საჯარო ინფორმაციის  რაოდენობა;
· საგზაო შემთხვევების შემცირება  საგზაო შემთხვევების რაოდენობა /სტატისტიკური მონაცემები;
· ევროკავშირში ექსპორტის გაზრდა  სტატისტიკური მონაცემები;
· ეფექტიანად ფუნქციონირებადი ინსტიტუტი  საერთაშორისო ან ადგილობრივი არასამთავრობო ორგანიზაციების დადებითი შეფასება;
· ჩატარებული ტრენინგები   ჩატარებულია X ტრენინგი; დატრენინგებულია X საჯარო მოხელე.

2. გთხოვთ, თითოეულ მუხლთან დაკავშირებული აქტივობები დაალაგოთ შემდეგი თანმიმდევრობის/პრიორიტეტების მიხედვით (თქვენი უწყების სპეციფიკიდან გამომდინარე):
· საკანონმდებლო ცვლილებები; 
· ინსტიტუციური რეფორმა;
· ინსტიტუციური შესაძლებლობების გაზრდა; 
· საზოგადოებრივი ცნობიერების ამაღლება;
· სხვა აქტივობები.

3. აუცილებელია, რომ დაგეგმილი აქტივობები შესრულებადი იყოს ერთი წლის პერიოდში (არარეალისტური აქტივობებით ნუ შევავსებთ გეგმას).

4. ეროვნული სამოქმედო გეგმის აქტივობებში ტრენინგების/სემინარების/კონფერენციების ხვედრითი წილი უნდა იყოს შეზღუდული.

5. აუცილებელია, რომ აქტივობები დაჯგუფდეს/გაერთიანდეს (სადაც ეს შინაარსობრივად შესაძლებელია):
· მაგ.: ცალ-ცალკე გაწერილი ტრენინგი საჯარო უწყებების წარმომადგენლებისთვის, ტრენინგი კერძო სექტორის წარმომადგენლებისთვის, ტრენინგი  მოსამართლეთათვის სასურველია, ერთ აქტივობად იყოს ფორმულირებული.
ტექნიკური მხარე 
2017 წლიდან ასოცირების სამოქმედო გეგმის შემუშავება ხორციელდება ელექტრონული მონიტორინგის სისტემის (EMS) (aa-monitoring.ge) დახმარებით, შესაბამისად, წინა წლების მსგავსად, 2019 წლის გეგმასაც ამ პლატფორმის საშუალებით მომზადდება.
1. ასოცირების შესახებ შეთანხმებიდან, დანართებიდან და ასოცირების დღის წესრიგიდან
ციტირების წესი
· ელექტრონული მონიტორინგის სისტემაში (EMS) აუცილებელია, სისტემურად მიუთითოთ შესაბამისი მუხლი ასოცირების შესახებ შეთანხმებიდან ან/და ასოცირების დღის წესრიგიდან, რომლის მიხედვითაც გსურთ, გაწეროთ აქტივობა;
· თუ ციტირების დროს  აუცილებელია ასოცირების შესახებ შეთანხმების მუხლისა და ასოცირების დღის წესრიგიდან თავის/პრიორიტეტული სფეროს ერთად მითითება, გთხოვთ, პირველი მიუთითოთ ასოცირების შესახებ შეთანხმება და შემდეგ, ასოცირების დღის წესრიგი.

2. ერთიანი/კოორდინირებული სტილი:
· Bullets: ● (სიმბოლო Bullet point), 
დამატებითი საჭიროების შემთხვევაში, - (სიმბოლო დეფისი)

· საჭიროა, რომ გამოყენებული ნებისმიერი აბრევიატურა იყოს გაშიფრული. მაგ.:
· მართლმსაჯულების ეფექტიანობისათვის ევროპული კომისია (CEPEJ)
· ევროპის ადამიანის უფლებების დაცვის ეროვნული ინსტიტუტების ქსელი (ENNRI)

3. პასუხისმგებელი უწყება 
პირველად იწერება წამყვანი უწყება, ხოლო შემდეგ ხაზზე თანაპასუხისმგებელი უწყება/უწყებები. იმ შემთხვევაში თუ აქტივობის განხორციელებაში ასევე ჩართულია სხვა უწყებები, აუცილებელია, რომ მათთან შეთანხმებით, თანაპასუხისმგებელ უწყების გრაფაში დაემატოს  შესაბამისი უწყების/უწყებების ჩამონათვალი. 
აქტივობის ვადები: აუცილებელია, სამოქმედო გეგმაში მითითებული იყოს აქტივობის განხორციელების ზუსტი ვადა. სისტემა იძლევა ვადების არჩევის საშუალებას. მაგალითად:
· 2016, აპრილი
· 2016, I ნახევარი
· 2016, III კვარტალი

4. დაფინანსების ტიპი
აღნიშნულ გრაფაში შესაძლებელია შესაბამისი დაფინანსების წყაროს მითითება. ამასთან, აუცილებელია „დაფინანსების ტიპი“-ს გასწვრივ არსებული ველის „ლარი“ შევსება, სადაც აუცილებლად უნდა მოხდეს აქტივობის ბიუჯეტის მითითება - მაგ: 4.000 ლარი. (შესაძლებელია ჩაიწეროს მიახლოებითი ბიუჯეტი). 
აღნიშნული ვალდებულება გამომდინარეობს ევროკავშირის კარგი მმართველობის პროგრამა SIGMA-ს ექპერტების მიერ წარმოდგენილი რეკომენდაციებიდან და ასევე, ევროკავშირის საჯარო სამსახურის რეფორმის მხარდამჭერი საბიუჯეტო დახმარების პროგრამის ვალდებულებებებიდან, რომლის მიხედვით, ნებისმიერი სამთავრობო სამოქმედო გეგმა უნდა შეიცავდეს შესაბამის ბიუჯეტს.

